
Տեխնիկական առաջադրանք

ֆինանսների կառավարման (FM) մասնագետ


Նախապատմություն

Արդյունահանող ճյուղերի թափանցիկության նախաձեռնությունը (ԱՃԹՆ, EITI) բնական ռեսուրսների բաց և հաշվետու կառավարումը խթանող գլոբալ ստանդարտ է, որն ունի 56 անդամ պետություն (2022թ. հունվարի դրությամբ): Հայաստանի Հանրապետությունը ԱՃԹՆ-ի անդամ երկիր է 2017թ. մարտի 9-ից։
Արդյունահանող ճյուղերի թափանցիկության նախաձեռնությանը աջակցության ծրագրի (այսուհետ` Ծրագիր) ներքո Հայաստանի Հանրապետությունը Համաշխարհային բանկից (այսուհետ` Բանկ) ստացել է 500,000 ԱՄՆ դոլար գումարի դրամաշնորհ: 
Ծրագրի նպատակն է՝ աջակցել Հայաստանին մեծացնելու համար հանքարդյունաբերության ոլորտի թափանցիկությունն ու հաշվետվողականությունը՝ ԱՃԹՆ-ի ստանդարտի արդյունավետ ներդրման միջոցով:
Ծրագրի բաղադրիչներն են՝ (1) ԱՃԹՆ-ի զեկույցների պատրաստումը և ուղղորդումը, (2) կարողությունների զարգացումը, (3) հաղորդակցությունը և իրազեկումը:
Ծրագրի կառավարումն իրականացնում է ՀՀ վարչապետի աշխատակազմը (այսուհետ` Պատվիրատու):  Պատվիրատուն օգտագործելու է Ծրագրի միջոցների մի մասը՝ վարձելու համար անհատ խորհրդատու (այսուհետ` Խորհրդատու), որը պետք է իրականացնի ֆինանսների կառավարման մասնագետի ստորև նկարագրված գործառույթները: 

Առաջադրանքի նպատակը

Այս առաջադրանքի նպատակն է՝ աջակցել Պատվիրատուին Ծրագրի ռեսուրսների պատշաճ օգտագործման վերահսկողությունը և Ծրագրի ֆինանսների ընդհանուր կառավարումը ապահովելու գործում։

Աշխատանքի շրջանակը

Խորհրդատուն պարտավոր է աջակցել Պատվիրատուին հետևյալ աշխատանքները կատարելու գործում.

· հիմնել և գործարկել Ծրագրի ֆինանսական կառավարման համակարգը,
· հաշվապահության ընդունված ընդհանուր սկզբունքների և գործելակերպի ու ՀՀ օրենսդրության համաձայն՝ վարել Ծրագրի հաշիվներն ու գրանցումները,
· ապահովել Ծրագրի հաշիվների վարումը Բանկի ուղեցույցներին և կանոնակարգերին համապատասխան, որոնք հասանելի պիտի լինեն անկախ միջազգային աուդիտորների աուդիտի համար,
· պատրաստել Ծրագրի ֆինանսական քաղվածքները աուդիտի համար և համակարգել Ծրագրի աուդիտի անցկացման աշխատանքները, համագործակցել աուդիտորի հետ և, ըստ պահանջի, աուդիտորին ներկայացնել աուդիտի հետ կապված ցանկացած գրառում, փաստաթուղթ և այլ տեղեկություն, աուդիտորի համար ապահովել բոլոր իրավական փաստաթղթերի, նամակագրության և Ծրագրին առնչվող ցանկացած այլ տեղեկության հասանելիությունը՝ ըստ աուդիտորի պահանջի,
· պատրաստել և ժամանակին Համաշխարհային բանկ ներկայացնել կիսամյակային միջանկյալ աուդիտի չենթարկված ֆինանսական հաշվետվությունները (IFR)՝ Մասհանման և ֆինանսական տեղեկատվության գրության (ՄՖՏԳ) մեջ նշված ժամկետում և եղանակով,
·  մշակել, վարել և թարմացնել Ծրագրի ֆինանսական կառավարման գործարկման գրավոր ընթացակարգերը (Ֆինանսական կառավարման ձեռնարկ),
·  ապահովել Ծրագրի ֆինանսական ռեսուրսների ճշգրիտ օգտագործման նկատմամբ պատշաճ վերահսկողություն, 
·  ապահովել Ծրագրի միջոցների ճշգրիտ և ամբողջական հաշվառում,
· կառավարել Ծրագրի համապատասխան հաշիվը, Համաշխարհային բանկ ներկայացնելու համար պատրաստել մասհանումների հայտերը՝ բոլոր անհրաժեշտ փաստաթղթերով (WAs, SOEs և այլն)՝ համաձայն Համաշխարհային բանկի (Բանկ կամ Գանձապետարան) ընթացակարգերի, և ժամանակին ապահովել համապատասխան հաշվի համալրումը/վերականգնումը,
· վարել Համաշխարհային բանկի Client Connection առցանց համակարգը և Ֆինանսների նախարարության Գանձապետարանի Client Treasury առցանց համակարգը,
· պատրաստել ֆինանսական և հարկային հաշվետվություններ և տրամադրել կառավարությանը և հարկային մարմիններին,
· պատրաստել Ծրագրի տարեկան բյուջեն, Ծրագրի բյուջեում փոփոխություններ անելու համար պահանջվող բոլոր փաստաթղթերը և ապահովել դրանց իրականացումը, 
· Պահպանել մատակարարի հաշիվ-ապրանքագրերը ստուգելու համար անհրաժեշտ փաստաթղթերի հավաքագրման, ստուգման և պատրաստման ընթացակարգերը: Գրանցել մատակարարի վճարման փաստաթղթերը և վճարումները: Պատրաստել վճարումների համար հաշիվները՝ ստուգելով հաշիվ-ապրանքագրի համապատասխանությունը պայմանագրի պայմաններին, ապահովել վճարումների ժամանակին ու պայմանագրի պայմանների, ինչպես նաև ՀԲ համապատասխան ուղեցույցների, կանոնակարգերի, իրավական համաձայնագրերի և այլ կիրառելի փաստաթղթերի համապատասխան իրականացումը, պահպանել Ծրագրի շրջանակներում կատարված ծախսերի օժանդակող (կից) փաստաթղթերի նկատմամբ վերահսկողությունը,
· կանոնավոր կերպով անցկացնել Ծրագրի հաշիվների համադրումը բանկային քաղվածքների, ինչպես նաև ՀԲ-ի Client Connection համակարգի հետ, կանոնավոր կերպով անցկացնել Ծրագրի չօգտագործված միջոցների մնացորդի արտարժութային վերագնահատումը, 
· համագործակցել ՀԲ-ի առաքելության հետ՝ Ծրագրի ֆինանսական կառավարման կանոնավոր վերահսկողությունը իրականացնելու և ստացված դիտարկումներին ու առաջարկություններին համարժեք արձագանքելու համար,
· ստորագրությունների «C» կատեգորիային համապատասխան ստորագրել  կապալառուներին, խորհրդատուներին և մատակարարներին ուղղվող բոլոր իրավաչափ վճարման հանձնարարականները,
· կատարել Ծրագրի ղեկավարի կողմից հանձնարարվող այլ առաջադրանքներ:

Պահանջվող որակավորումը 

Սույն առաջադրանքը կատարելու համար կընտրվի այն անհատ խորհրդատուն, որը կունենա ներքոհիշյալ որակավորումը և փորձը.  
· բարձրագույն կրթություն ֆինանսների կամ հաշվապահական հաշվառման, բիզնեսի կառավարման կամ տնտեսագիտության ոլորտներում (կամ հարակից բնագավառներում),
· առնվազն 3 տարվա աշխատանքային փորձ ֆինանսական կառավարման և հաշվապահական հաշվառման բնագավառում (աշխատանքային փորձը Համաշխարհային բանկի կամ միջազգային ֆինանսական կազմակերպությունների համար/հետ համարվում է առավելություն),
· ՀՀ հարկային և հաշվապահական օրենսդրության լավ իմացություն,
· հանրային հատվածի հաշվապահական հաշվառման միջազգային ստանդարտների և/կամ ընդհանուր ընդունված հաշվապահական սկզբունքների և պրակտիկայի աշխատանքային իմացություն,
· ՀԲ ընթացակարգերի իմացությունը կդիտարկվի որպես առավելություն,
· աշխատանքային փորձ հաշվապահական ծրագրերի հետ, ինչպես օրինակ՝ 1C-ն և Arm Soft-ը,
· հայերեն և անգլերեն գրավոր և բանավոր հաղորդակցման լավ հմտություններ,
· համակարգչային գերազանց հմտություններ։

Վարչարարական հարցերը

Խորհրդատուն վարձվելու է Պատվիրատուի կողմից և վճարվելու է դրամաշնորհի միջոցներից ամսական փաստացի աշխատած աշխատաժամանակի դիմաց՝ կիրառելով Ծառայությունների մատուցման Պայմանագրում սահմանված օրական տարիֆը: 
Խորհրդատուի կողմից մատուցվող ծառայությունների ընդունումը և դրանց վճարումը իրականացնելու է Պատվիրատուն՝ հիմք ընդունելով Խորհրդատուի  հաշվետվությունները և Պատվիրատուի կողմից ծառայությունների ընդունումը։ 

Տևողությունը

Խորհրդատուն վարձվելու է Ծրագրի իրականացման ողջ ժամանակաընթացքի համար: Դրամաշնորհային համաձայնագրի ժամկետի երկարաձգման դեպքում աշխատանքային պայմանագրի երկարաձգումը կքննարկվի:


